
Simba ne mna nuni

( Simba kayidja heya hula hatru sha harumwe mahadisi sitso hamba
inyama shi’i)

Sheinyama shila shirendeha mndru-mduhazi, kashitsudo hundra
mbahindru shehila, hauka shi angamiza ezinyama piya zakaya hula,
shidji hundru hashitshe, haini inyama sha m’mona ngashitso trawa.

Usiku mwengoni mwa usiku, pvomtsana, hende hasihi mba pvahanu
halala, ze ntsidzi zimkantsi no undru duhazi.
Hatso ona mna nuni yapvirao pvala, mna nuni ihambwawo mbera
(Uwo de mna nuni mtiti mwa hula hatru)
Hamrumiza :

- Bo mbe, mbera, e hata utso nilawuliya, mi mbaya haho !

Pvahe mbera hamba :
- Ah Ah hudji trende wawe
Ba owaka hunu piya huwangamiza !

Shila inyama shimdijibu :
- Ngamina ntsu ngapvi natsu hula mbahindru
Ntso nihurume wa nitsashiye mbahindru nile

Mbera :
- E ngwandzo nihutsashiye hindri ?

Hamba :
- Tso angaliya haina udjo hundra !

Mbera haroha, hatso henda hahundru pundra idjendawo
Hamwambiya ukaya :
- B0 pu, pundra, pvanu tsirumwa ni mfaume nidje nihutsahe
Hauka hari ngwandzo ya badili esirikali
Hadjo handza uke harumwe sirikali ya nyumeni
Pundra hamba :
- Dami ?
Eka mfaume ngwandzo nidje harumwe sirikali yahahe yapvo
ngudjo nika owaziri wapvondze, nowahe mali, nowahe difayi !!



Ola mbera hamba :
- Hayi ! Izo dizo wizo yahamba ukaya ngudjo hunika

Pundra :
- lzo kweli ?

MberaA:
- Aa ! Hazamba

Hatrendeza pundra pvala wende wa hundru eshinyama shila (Simba)
kashitsu shinda
Mbera hamba :

- Woyi dola mndru wahamba nende namtsahe !
Shila shinyama kashitsu shinda hata, ola mna nuni hamwambiya le
pundra :

- Kutriya eshehitswa ba yapvo ngwandzo umnégoneye !

Yapvo ngwandzo yasinye edecre

Pvahe pundra no ulaba harenge eshehitswa hatriya hohanywani ha
esheinyama
« E djaa !"» Hatso msasanya
Bahi pvoya mu”uwa, ola inyama hambiya mna nuni ukaya :
- Pvanu neka hula mi uhandza nile owengwe rangu nge nidje nile
enyama
Ola mna nuni hamba :
- Sha pvanu bo mfaume ngawena nkudi
E damu ihu djaya
Henda wayele rangu ngedje udje ule

Ola inyama hakubali hadji vuru yende yayele
Pvahe mna nuni ha vuru emba wengwe mfaume yandzao hali

Pvoya redjeyi hamwambiya ola mna nuni :
- Renga owengwe unereye
Mna nuni hamdjibu :
- Bo mfau, pvala pundra kana wengwe !
Eka pundra hana wengwe, hadjo hudja ya renge eshehistwa
shahahe yashi triye ho hanywani haho ?!?



